
				ਇਸ ਸਫ਼ੇ ਦੀ ਪਰੂਫ਼ਰੀਡਿੰਗ ਕੀਤੀ ਗਈ ਹੈ
ਹਵਾਂ ਨੂੰ ਵੀ ਤਾਂ ਅਸੀਂ ਮਹਿਸੂਸ ਕਰਦੇ ਹਾਂ। ਹਵਾ ਦਾ ਵਰਨਣ ਲੋਕ-ਬੁਝਾਰਤਾਂ ਵਿਚ ਆ ਜਾਣਾ ਕੁਦਰਤੀ ਹੀ ਹੈ:-




ਤੁਰਦਾ ਹਾਂ ਪਰ ਪੈਰ ਨਹੀਂ 

ਦੇਵਾਂ ਸਭ ਨੂੰ ਜਾਨ 

ਦੋਹ ਲਫ਼ਜ਼ਾਂ ਦੀ ਚੀਜ਼ ਹਾਂ 

ਬੁੱਝੋ ਮੇਰਾ ਨਾਮ







(ਹਵਾ)




ਹਵਾ ਦੀ ਉਡਾਨ ਬਾਰੇ ਇਕ ਹੋਰ ਬੁਝਾਰਤ ਹੈ:-





ਵਿਚ ਅਸਮਾਨੇ ਉਡਦੀ ਜਾਵਾਂ 

ਪੈਰ ਨਾ ਮੇਰਾ ਕੋਈ 

ਸਭ ਮੇਰੇ ਵਿਚ ਹੋ ਗਏ 

ਮੈਂ ਸਭਨਾਂ ਦੀ ਹੋਈ







(ਹਵਾ)




ਅੱਗ ਨਾਲ ਵੀ ਸਾਡਾ ਸਿੱਧਾ ਵਾਹ ਪੈਂਦਾ ਹੈ। ਅੱਗ ਦੀ ਇੱਕੋ ਇਕ ਅੰਗਾਰੀ ਸਾਰੇ ਪਿੰਡ ਲਈ ਅਗਨੀ ਦੇਣ ਦੀ ਸ਼ਕਤੀ ਰੱਖਦੀ ਹੈ:-





ਇੰਨੀ 'ਕ ਰਾਈ 

ਸਾਰੇ ਪਿੰਡ 'ਚ ਖਿੰਡਾਈ







(ਅੱਗ)




ਅੱਗ ਬਲਣ ਤੋਂ ਪਹਿਲਾਂ ਧੂਆਂ- ਜਿਹੜਾ ਕਿ ਅੱਗ ਦਾ ਪੁੱਤਰ ਹੈ- ਜਨਮ ਲੈਂਦਾ ਹੈ। ਧੂਏਂ ਬਾਰੇ ਵੀ ਕਈ ਇਕ ਬੁਝਾਰਤਾਂ ਹਨ:-





ਮੁਢ ਮਢੇਲਾ

ਮੁਢ ਤੇ ਬੈਠਾ ਕਾਂ

